
Pambungad

Ang Partikular na Plano sa Lindenville ang magiging gabay
na dokumento upang makatulong na maisakatuparan ang
bisyon ng Pangkalahatang Plano para sa lugar bilang isang
kapitbahayan para sa magkakahalong paggamit, lugar
para sa pag-eempleyo at sentrong kultural ng South San
Francisco. Ang mga malalakadan, konektadong distrito,
kabilang ang South Spruce Corridor, ay nakikini-kinita
bilang mga masisiglang destinasyon kung saan ang mga
tao ay may madaling akses sa tingian, parke, at iba pang
mapagkukunan ng komunidad. Ang Plano ay
magpapanatili sa industriyal na pamana ng lungsod ngunit
magbibigay din ng mga bagong oportunidad para sa mga
tao na maninirahan sa distrito. Ang isang muling
pinasiglang Colma Creek ay may potensiyal na maging
isang linear na parke na maglilingkod sa komunidad na
may muling naibalik na ekolohiya na kapaki-pakinabang
para sa kalusugan at kaayusan ng mga tao at ng mga
hayop at halaman.

Pagsasali ng Komunidad

Sa buong proseso ng Partikular na Plano, nagsagawa ang pangkat ng pagpaplano ngiba't ibang
aktibidad sa pagsasali na kinabibilangan ng mga pampublikong workshop, mga pop-up na
kaganapan, panayam sa mga may-ari ng sosyo, at mga pulong ng Konseho, komite, at komisyon.
Upang marinig ang tinig ng mga miyembro ng komunidad, mga may-ari ng sosyo, at mga
negosyo mula sa iba't ibang larangan, gumamit ang pangkat ng pagpaplano ngiba't ibang mga
plataporma ng pagsasali sa buong proseso ng pagpaplano. Ang parehong tao-sa-tao at birtwal
na mga kaganapan at pagpupulong ay isinaayos, at ginamit ang mga interactive na survey at
mga tampok sa website ng proyekto. Kailanman posible, may mga pulong at materyal na nasa
pormat na may dalawang wika (Spanish/English).

Pop-up sa Konsiyerto sa Parke sa South San Francisco



Bisyon para sa Lindenville

Ang Bisyon na itinakda para sa Pangkalahatang Plano ay ginawa sa pamamagitan ng isang ekstensibong opinyon ng komunidad mula sa Konseho ng Lungsod, sa Komisyon
sa Pagpaplano, at mga lokal na stakeholder. Itinatakda ng Partikular na Plano na ipagpatuloy ang industriyal na pamana ng lungsod, ngunit lumikha din ng Colma Creek
Mixed Use Neighborhood, at pinapayagan ang pagpapahusay ng mga kasalukuyang tampok, tulad ng muling pagpapasigla ng Colma Creek sa isang linear na parke na
maglilingkod sa komunidad na may naibalik na ekolohiya, at ang pagbuo ng mga bagong espasyo para sa pabahay, malikhain at masining na paggamit, at pinahusay na

daanan ng naglalakad na tao at ng mga nagbibisikleta.

Ang patakarang itinakda sa Partikular na Plano sa Lindenville ay naaayon sa mga layunin ng Pangkalahatang Plano, ngunit pinipino nito ang balangkas ng paggamit ng lupa
at lumilikha ng mga partikular na pamantayan sa pag-unlad at mga patakaran sa pagpapatupad na magpapakilos sa mga naturang ideya upang maging aksyon.

Ang Lindenville ay isang masigla at inklusibong kapitbahayan na nagpapanatili ng base ng mga
oportunidad sa trabaho, nagtataguyod ng malikhaing ekonomiya, at lumilikha ng isang bagong

pang-residensyal na kapitbahayan kung saan maaaring umunlad ang lahat ng tao.




Mga Pangunahing Estratehiya upang Makamit ang Bisyong Ito

Habang nagsisimulang maghanda ang South San Francisco para sa mga epekto ng pagbabago ng klima at habang nagbabago ang mga hinihingi ng mga sektor ng pabahay
atindustriya, ang Lindenville ay nagpapakita ng isang natatanging pagkakataon na balansehin ang maraming prayoridad sa pamamagitan ng pagpapaunlad at mga
pagbabago sa paggamit ng lupa, mga pagpapahusay ng imprastraktura, at mga aksyong pagpapatupad na maaaring magdulot ng maraming benepisyo.

Ang mga sumusunod na cross-cutting na estratehiya ay magagamit sa paggabay sa mga pagbabago sa hinaharap sa Lindenville, sa paglikha ng Colma Creek Mixed Use
Neighborhood na inaasam na makita ng komunidad, magpapanatili ng isang pang-industriyang kaibuturan habang pinapayagan ang ilang may mas mataas na densidad ng
pag-eempleyo, at makamit ang mga layunin na itinakda ng Partikular na Plano para sa Lindenville. Sinusuportahan ng mga estratehiyang ito ang Bisyon at ipinapatupad ng
mga mas detalyadong pamantayan, mga alituntunin at mga aksyon na makikita sa mga sumusunod na kabanata.

ANO ANG IBIG SABIHIN KAPAG SINABI
NATING MAGKAKAHALONG PAGGAMIT?

Ang magkakahalong paggamit ay maaaring pakahuluganan sa dalawang paraan:
magkakahalong paggamit para sa kapitbahayan at pang-bertikal. Ang paggamit para sa
kapitbahayan, o para sa pahalang na magkakahalong paggamit ay naglalarawan ng
isang lugar na may pabahay na may malapit na mga tingian, komersiyal, at iba pang
mga paggamit. Kapag ang isang indibidwal na parsela ay maaaring may isa lamang na
mapaggagamitan, ang lugar ng mga malalapit na parsela ay maaaring magkaroon ng
iba’tibang mapaggagamitan. Ang bertikal na magkakahalong paggamit ay
naglalarawan ng mga parsela na may mga gusali na may mga tirahan sa mas matataas
na palapag at may isang tukoy na paggagamitan sa ground floor o unang palapag. Ang
Colma Creek Mixed Use Neighborhood ng Lindenville ay inaasahang magkakaroon ng
parehong uri ng pauunlaring balangkas ng magkakahalong paggamit.

Itinatatag ang mga Lugar para sa Karakter

Mga Lugar para sa Karakter ng Lindenville

Ang Partikular na Plano ay nagtatatag ng apat na natatanging Mga Lugar para sa
Karakter, ang Colma Creek Mixed Use Neighborhood, ang South Spruce Avenue Corridor,
ang mga Lugar para sa Pag-eempleyo, at ang South Linden Avenue Arts at Makers
District. Ang mga pamantayan at patakaran para sa bawat lugar ay inilaan upang
gabayan ang mga “hitsura ng at pakiramdam sa” bawat isa sa mga lugar na ito, na
tinutukoy ang mga katangiang nagpapaiba at nagtatangi sa mga naturang lugar.

Bawat lugar ay may taglay na mga pamantayan upang maisakatuparan ang Bisyon para
sa Lindenville, at upang makalikha ngisang pinag-isang madaramang lugar at adres na
magkakasang-ayon ang paggamit ng lupa. Sinasakop ng mga gabay para sa mga
naturang lugar ang mga paggagamitan ng lupa, mobilidad, bukas na espasyo at
imprastrakturang blue-green, at disenyong pang-lungsod, sapagkat ang mga ito ay ilan
sa mga pundasyon ngisang kumpletong kapitbahayan.

Gayundin, ang mga pamantayan ng disenyo ng gusali ay naglalayong lumikha ng
karakter, kaibahan, at biswal na interes sa loob ng Lindenville. Ang mga materyal at
kasanayan ay nagpapanatili ng isang malakas na ugnayan sa industriyal na nakaraan ng
Lindenville. Hinihikayat na gamitin sa mga bagong pagpapaunlad ang mga kulay at
materyal na maiuugnay sa mga dating pinaggamitang industriyal ng mga gusali.

Lumilikha Ng Isang Kumpletong Kapitbahayan

Ang Colma Creek Mixed Use Neighborhood sa Lindenville ay tutulong sa Lungsod na makamit ang
mga layunin nito kaugnay ng pagkamasusustena at magbibigay ng mas maraming mapagpipilian sa
kapitbahayan ng South San Francisco. Ang pagpayag sa magkakahalong paggamit ng lupa ay
magsusulong sa paglikha ng mga bagong oportunidad sa pabahay at mga serbisyong pangkomunidad,
na kapag itinambal sa mga lokal na sentro ng trabaho at mga pagpapahusay ng mobilidad at ng bukas
na espasyo, ay lilkha ngisang kumpleto at madaling lakaran na kapitbahayan, kung saan ang mga tao
ay madaling makakarating sa mga destinasyon sa loob ng isang maikling paglalakad o pagbibisikleta.
Ang paglalagay ng pabahay sa Lindenville ay lumilikha din ng mga oportunidad para sa mga tao na
mamuhay nang mas malapit sa trabaho, tumutulong na mabawasan ang pagsisikip ng trapiko sa
pamamagitan ng pag-internalize ng mga biyahe, at pagdadagdag ng produksyon ng pabahay upang
makayanan ng Lungsod na makamit ang mga layunin nito sa pabahay.

NAGSUSULONG NG ABOT-KAYANG PABAHAY

Ang Colma Creek Mixed Use Neighborhood at South Spruce Avenue Corridor ay papayag sa
konstruksyon ng isang nagkakaiba-ibang mga uri ng pabahay na mayroong mga natatanging taas at
mga pamantayan sa densidad. Ang mga townhome at mga hindi gaanong intensibong uri ng mga
gusali ay maaaring ilagay sa mga lugar na kalapit ng mga kasalukuyang nakatayong pang-
residensiyal, habang ang mga gusali ng mga apartment na mid-rise o hindi gaanong mataas ay
maaaring ilagay sa mga pang-transit na koridor o kalapit ng mga pang-komersiyal na paggamit. Ang
mga uring pang tirahan/tabaho ay pinapayagan sa buong Lindenville kabilang ang nasa South
Linden Avenue sa South Linden Avenue Arts at Makers District. Ang pagpayag sa mga natatanging
opsyong ito sa pabahay ay maaaring makalikha ng mga oportunidad na magmay-ari o
makapagpaupa sa loob ng Lindenville, na magreresulta sa paglikha ng isang komunidad na may
mga tao na mayroong iba’t ibang mga antas ng kita at mga uri ng pamilya. Ang plano ay nagtatakda
ngisang layunin na 20% ng mga yunit para sa pabahay ang maitayo sa loob ng Lindenville na
bubuuin ng mga abot-kayang pabahay na may restriksyon ang titulo para sa mga sambahayan na
ang kita ay nasa mababa o karampatang antas. Ang mga estratehiya para sa abot-kayang pabahay
na isinama sa Plano upang matugunan ang layuning ito ay kinabibilangan ng pag-target sa
paggamit ng mga kasangkapan sa paggawa ng abot-kayang pabahay sa buong lungsod at mga
pinagmumulan ng pagpopondo, pagtulong sa mga developer ng abot-kayang pabahay na
malampasan ang mga hadlang sa pag-unlad, at pagbibigay ng insentibo sa mga pang-komersyal at
pang-market-rate na mga developer ng pabahay upang makagawa ng mga abot-kayang yunit. Ang
mga patakaran at aksyon na may kaugnayan sa abot-kayang pabahay ay kasama sa kabanata sa
Paggamit ng Lupa at Pabahay.

Kumpletong Dayagram ng Kapitbahayan

NAGBIBIGAY NG MGA PANG-SUPORTANG SERBISYO AT
MGA MAPAGGAGAMITAN

Ang mga residente ng isang kumpletong kapitbahayan ay kailangang may kakayahang makapagpakain,

(& 15 min Walk=3/4 Mile
® @& 15 minute Bike=3 Mile

magkaroon ng mga pamilihan, magkaroon ng para sa pakikisalamuha sa lipunan, at makatugon sa mga
pang-araw-araw na pangangailangan kung saan ang lahat ng mga naturan ay nakapaloob sa isang lugar
na madaling maabot sa pamamagitan ng maiksing paglalakad o pagbibisikleta. Ang pagpayag sa
pagpapaunlad ng may magkakahalong paggamit ay lumilikha ng mga oportunidad para sa mga hindi
pang-residensiyal na paggamit o ng pagkakaroon ng madaling lakaran o bisikletahing distansya mula sa
mga pang-residensiyal na lugar. Ang mga pang-suportang paggagamitang ito sa pangkalahatan ay ilalagay
sa South Spruce Avenue Corridor, sa South Linden Avenue Arts at Makers District, at sa loob ng Colma
Creek Mixed Use Neighborhood. Ang mga tao ay mas ganadong tumira sa Colma Creek Mixed Use
Neighborhood kung may pang-suportang imprastraktura, tulad ng pampublikong transit, pinalawak na
mga daanan ng bisekleta at mga pinahusay na bangketa, na maaaring magkonekta sa kanila sa mga
paggagamitang naglilingkod sa kapitbahayan at mga sentro ng trabaho. Ang plano na ito ay sumusuporta
sa paglikha ng mga kumpletong kapitbahayan sa pamamagitan ng pag-aatas ng mga aktibong magagamit
sa mga unang palapag na nasa mga estratehikong lokasyon at pumapayag sa pagkakaroon ng dibersidad

sa mga paggamit ng lupa na sumusuporta sa mga residente sa Lindenville.

Pagpupundasyong Nakabatay
sa Pamanang Industriyal

Ang pabago-bagong ekonomiya ay nakapagdulot ngisang
pagbaba sa maliliit na negosyo, sa hindi gaanong malalaking
pang-industriyal, at sa iba pang mga nai-aakmang mga
paggagamitang para sa pag-eempleyo sa buong rehiyon. May
malaking pangangailangan para sa espasyong pang-
industriyal sa buong County ng San Mateo at San Francisco,
subalit ang mga negosyo ay nakikipagkumpitensiya sa
nauubos na tustos ng espasyo habang ang mga ari-ariang
pang-industriyal ay muling pinapahusay.

Sa pagpupundasyong nakabatay sa pamanang industriyal ng
Lindenville, ipinagpapatuloy ng Partikular na Plano ang mga
pang-industriyal na paggagamitan sa parehong pang-lokal at
pang-rehiyon at ang para sa mga trabaho habang hinihikayat
pa rin ang pagbabagay ng mga kasalukuyang mas lumang
pang-industriyal na lugar patungo sa bago at modernong mga
pang-industriyang espasyo, na lumilikha ng isang pang-
pangalawang henerasyon sa Lindenville, na “Ang Industriyal
na Lungsod 2.0.” Pinananatili ng Lindenville ang mga
paggagamitang pang-lohistika, para sa paggawa o
manufacturing, at para sa pagbobodega kung saan kilala na
ito, subalit ang mga patakaran at mga pamantayan ng
Partikular na Plano ay nagpapahitulot sa mas madaling pag-
aakma na susuporta sa nag-uusbungang mga pang-
industriyal at pang-malikhaing mga paggamit. Mapapanatili
nito ang dibersidad ng mga uri ng negosyo na may operasyon
sa Lindenville at pananatilihin ang San Francisco na
nangunguna sa inobasyon. Pinanatili ng Partikular na Plano
ang katulad na kapasidad para sa pang-industriyal na
paggamit ayon sa itinakda sa Pangkalahatang Plano ng
Lungsod at kasama ang mga estratehiya upang mapigilan ang
pagtataboy ng mga kasalukuyang negosyo sa Lindenville.
Kabilang sa ilan sa mga estratehiya para sa pagpapanatili ng
mga negosyo ang pagdadagdag sa outreach ng Lungsod at

tulong sa lokal na mga negosyo at sinusuportahan ang mga
mga renobasyon at bagong konstruksyon na kailangan upang
matugunan ang mga dumaraming pangangailangan ng mga
negosyong industriyal.

Paglinang sa Sining at
Pagkakakilanlang Kultural

Nasa Lindenville ang umuusbong na grupo ng mga alagad ng
sining, mga gumagawa, at mga malikhaing negosyo na
nagpapahusay sa pagkakakilanlan ng Lugar ng Plano,
partikular sa South Linden Avenue. Kasunod ng direksyong
inilatag sa Pangkalahatang Plano at sa Pangunahing Plano
para sa Pampublikong Sining, ang Partikular na Plano na ito
ay nagtatatag ng overlay na magpapadali sa pagpapanatili at
paglikha ng mga bagong malikhaing paggamit sa South
Linden Avenue Arts at Makers District. Ang mga kasamang
alituntunin sa overlay ay naglalayong lumikha ngisang
masigla at mai-aakmang Distrito na may mga aktibong
mapaggagamitan sa unang palapag at iba't ibang uri ng gusali
na sumusuporta sa isang hanay ng mga malikhaing
industriya. Ang Arts at Makers District ay nangangailangan ng
mga paggagamitang para sa sining at pang-marker sa unang
palapag ng mga gusali at pinapakonti ang mga, iniaatas ng
batas kaugnay ng mai-aangkop na muling paggamit ng mga
kasalukuyang nakatayong gusali sa kahabaan ng South
Linden Avenue. Ang Arts at Makers District ay nagsisilbi rin
bilang isang transisyonal na lugar sa pagitan ng kasalukuyang
naroong tradisyonal na mga pang-industriyang espasyo sa
Lindenville at ng mga bago, magkakahalong paggamit na
pang-residensiyal sa hilagang bahagi ng Lugar ng Plano.
Kapag ipinares sa mga pagpapahusay sa mobilidad at sa
imprastraktura, ang pinalawig na South Linden Avenue
Corridor ay mas maayos na nakakonekta sa Downtown South
San Francisco papunta sa San Bruno BART Station sa may
timog ng Distrito.




Pagtatatag ng Katatagan sa Klima

Ang mga pagbabago sa klima na gawa ng tao ay nagsimula nang maka-apekto sa mga sistema
ng klima at lumikha ng matitinding kaganapan ng panahon sa mga lungsod sa buong mundo.
Nasaksihan ng South San Francisco ang mga pagbabago sa pagtaog ng dagat, presipitasyon at
mga pagkakaroon ng matinding init. Ang Lindenville ay humaharap sa mga panganib ng baha na
malamang na palalain pa ng mga patuloy na pagtaog ng dagat at pagtaas ng katindihan ng
presipitasyon at napakatitinding mga kaganapang bagyo. Mayroong maraming posibleng
pagmulan ng panganib ng baha sa Lindenville, kasama ang San Francisco Bay papunta sa
kanluran, sa Colma Creek na umaagos sa buong hilagang seksyon ng Lugar ng Plano at
Navigable Slough sa timog silangan ng Lugar ng Plano.

Ang pagbabago sa klima ay magdadagdag sa presyur ng mga kasalukuyang nakatayong sistema
ng imprastraktura na pinamamahalaan ngiba’t ibang mga ahensiya, partikular na ang sistema
ng tubig mula sa bagyo. Kabilang sa mga oportunidad upang maiangat ang katatagan ng
sistema sa buong Lindenville ang pagbabawas ng hindi tinatablang nasasakupan gamit

ang bagong pagpapahusay, pagdadagdag sa kapasidad ng detensyon, at paggamit ng berdeng
imprastraktura sa mga parke at kalsada upang alisin ang mga pinagmumulan ng polusyon at
bawasan ang dami ng umaagos na tubig na pumapasok sa sistema ng tubig mula sa bagyo.
Bagaman ang luntiang imprastraktruang pang tubig mula sa bagyo ay makakabawas sa mga
epektong mula sa dumaming ulan at pagtaog ng dagat, ang mga interbensyong mula sa loob ng
Lindenvile lamang ay hindi ganap na makakabawas sa mga naturang posibleng epekto. Ang mga
malawakang pagpapahusay ng watershed, ng parehong itaas at ibaba ng daluyan ng tubig mula
sa Lindenville, ay aatadang pakontiin ang posibleng hangganan ng pagbaha sa hinaharap. Mag-
aatas ito ng mga inisyatibong aaksyunan ang pangangailangan kasama ang mga nakapaligid na
komunidad ng OneShoreline, at ng mga ahensiyang pederal at ng Estado.

Ang Lindenville ay madali ring tablan ng mga epektong dulot ng init ng mga lungsod na nasa isla
dahil sa mga ekstensibong hindi tinatablan at may mababang albedo na mga nakaibabaw na
lugar at dahil sa kakulangan nito sa kandong ng puno. Ang mga naturang kondisyon ay
maaaring magpalala sa kahirapang dulot ng init sa loob ng Lugar ng Plano sa panahon ng mga
kaganapang may napakatitinding init. Ang malawakang paglaganap ng mga paggamit ng lupa
na pang-komesriyal at pang-industriyal (na nag-aatas ng malalaking sukat ng aspalto at
konkreto) at mga tipolohiya ng mga gusali (na nag-aatas ng mas maraming espasyo para sa
bubong kumpara sa tipikal na mga kapitbahayang pang-residensiyal) sa Lindenville ay
nakakadagdag sa talaga namang mataas na porsiyento ng hindi tinatablang nasasakupan.

Ang network ng imprastrakturang blue-green ng Partikular na Plano ay nakikipagtulungan sa
network ng bukas na espasyo sa paglikha ng mga bagong parke at mga luntiang espasyo sa
Lindenville na maaaring magbagong-buhay, na pinahusay gamit ang mga estratehiya sa
pamamahala ng tubig mula sa bagyo, at dinisenyo upang madagdagan ang kandong ng gubat sa
kalungsuran ng Lindenville. Ang mga estratehiya upang makapagtatag ng katatagan sa klima ay
pinagsama-sama sa kabuuan ng mga kabanata sa Partikular na Plano at naka-impluwensiya sa
pagpapahusay ng mga patakaran, mga aksyon at mga pamantayan sa Partikular na Plano.

Pagpapaganda ng mga Bukas na Espasyo

Ang mga bukas na espasyo ay imprastrakturang blue-green ay nagpapaganda sa kalidad ng buhay, nagpapahusay sa
ekolohiya, at sumusuporta sa katatagan ng Lindenville. Bagaman ang mga pagpapahusay sa imprastrakturang blue-
green ay tanging makapagpapakonti lamang ng panganib ng baha, ang pagpapares ng imprastraktura sa mga
pagpapahusay sa mga bukas na espasyo ay magbibigay ng maraming benepisyo. Ang network ng bukas na espasyo ay
may taglay na naroon nang mga luntiang espasyo at bagong pampublikong parke at bukas na tipolohiyang espasyo na
maaaring magamit ng mga residente at mga manggagawa anuman ang mga edad at mga abilidad. Ang mga bagong
maliliit at linear na parke na nasa kabuuan ng mga pang-residensiyal na kapitbahayang para sa magkakahalong
paggamit ay lumilikha ng mga lugar para sa mga residente na makapagtipon, makasali sa mga paglilibang at
makapagsulong ng kalusugan. Dagdag pa rito, ang network ng bukas na espasyo ay nakakonekta sa Centennial Way
Trail at sa iba pang mga tampok ng transportasyon na nakakonekta sa Orange Memorial Park at sa Bay Trail. Ang mga
naturang aktibong koneksyon para sa mobilidad ay nagbibigay ng mga oportunidad para sa pisikal at nakapahingang
paglilibang at nagbabawas sa mga emisyong greenouse gas mula sa mga sasakyang de-motor. Ang iba pang mga
pagpapahusay ng mga espasyo, tulad ng sa naturalisasyon ng sapa at mga daluyan ng baha, ay tumutulong na
maibalik ang ekolohiya ng mga daluyan ng tubig at ng mga tirahan, iniaangat ang biodiversity at katatagan ng lugar, at
lumilikha ng mga bagong oportunidad para sa paglilibang.

Ang balangkas ng bukas na espasyo ay nakabatay sa mga sumusunod na estratehiya:

e  Colma Creek Greenbelt. Ang Colma Creek Greenbelt ay isang ibinatay sa kalikasan na pagpapabuti sa
dalauyan ng baha sa Colma Creek na nagbibigay ng aktibong koneksyon sa transportasyon sa pamamagitan
ng mga landasing may maramihang madadaanan, pinadadali ang nakapahingang paglilibang at ang
pangangalap ng mga oportunidad, at nagbibigay ng tirahan sa mga halaman at hayop habang hinaharap ang
mga kailangan para sa pamamahala ng tubig mula sa bagyo at ng tubig baha sa lugar.

e Railroad Neighborhood Park. Isang bagong parke para sa kapitbahayan sa hilaga ng Colma Creek na isang
lokal na destinasyon, na magbibigay ng mga espasyong madaling ma-akses ng publiko at ng mga pasilidad
para sa mga pagtitipon-tipon ng komunidad, mga kaganapang kultural, paglilibang, at mga panlipunang
pangangailangan ng parehong mga taga-roon at mga bisita.

e Lindenville Linear Park. Ang Lindenville Linear Park ay magmumula sa hilaga hanggang timoh,
magkokonekta sa Colma Creek Greenbelt at sa Centennial Way Trail sa pamamagitan ng pdestriyan na may
luntiang guhit at may daanan ng bisekleta.

e  Maliliit na mga Parke at Plaza. Ang maliliit na mga parke at plaza ay nagbibigay ng mas maliit na eskala ng
bukas na espasyo sa buong Lindenville na sumusuporta sa mga pagtitipon-tipon ng komunidad na kalapit ng
mga bagong pagpapaunlad.

10 PARTIKULAR NA PLANO SA LINDENVILLE




Mga Parke at Plano ng Balangkas ng Bukas na Espasyo

Nagsusulong ng Kalusugan at Hustisyang
Pangkapaligiran

Ayon sa kasaysayan ay sinusuportahan ng Lindenville ang mga hindi gaanong malalaking pang-
industriyal, pang-manufacturing at pang-serbisyo at para sa pagkukumpuni na mga negosyo, na
lahat ay nakakadagdag sa pamana ng Lungsod bilang ang “Industriyal na Lungsod.” Ang
pamana na ito, dagdag pa ang lokasyon nito na kalapit ng imprastraktura ng transportasyon sa
rehiyon, ay lumikha ng mga kondisyon sa kapaligiran na kailangang pagaanin upang matiyak
ang kalusugan at kagalingan ng mga pang-kasalukuyan at pang-hinaharap na mga residente at
manggagawa, at upang lumikha ng isang mas malusog na komunidad sa pangkalahatan. Ang
Lindenville ay may hindi magkatimbang na mataas na pasanin sa polusyon mula sa mga usok na
bunga ng diesel at trapiko, may dalawang pinagmumulan ng polusyon na dulot ng mga pang-
industriyal at pang-lohistikang paggamit at dahil sa pagiging malapit nito sa mga kalsadang
dinadaanan ng maraming mga sasakyan. Ang mataas na proposyon ng trapiko ng mga trak na
pangkargamento na bumibiyahe papunta sa, mula sa, at dadaan sa lugar ay naglalabas ng usok
mula sa diesel at ng singaw mula sa mga sasakyang hindi diesel na may taglay na mga
nakakalasong kemikal na maaaring magbanta ng mga panganib sa kalusugan ng mga residente
at manggagawa sa Lindenville. Ang pamanang industriyal ng lugar ay nangangahulugan din na
mayroong mga site na kontaminado ng mapapanganib na mga kemikal na mag-aatas ng
pagsosolusyon. Ang mga kontaminadong site na ito ayon sa kasaysayan, at ang pagtatago ay
pagtatapon ng mga mapapanganib na bagay-bagay, ay nagdudulot ng mga banta sa kalusugan
ng lupa, sa tubig sailalim ng lupa, at sa kalusugan ng tao. Ang Souht San Francisco ay
humaharap sa pagtaog ng dagat dahil sa maraming pagmumulan, subalit ang mga lugar na mas
mabababa ang kinalalagyan sa Lindenville ay nanganganib din na malantas sa mga tagas na
daloy na may taglay na nakalalasong mga kemikal mula sa umaangat ng tubig mula sa lupa.

Ang malulusog na mga komunidad ay nakakatulong sa pagpapabuti ng mga kalalabasang
kaugnay ng kalusugan para sa lahat na naninirahan, nagtatrabaho at naglalaro sa mga ito. Ang
mabuting nutrisyon, gawaing pisikal at akses sa pangangalagang pangkalusugan ay nakaka-
impluwensiya lahat sa kalusugan. Gayunpaman, ang kalusugan ay naiimpluwensiyahan din ng
maraming iba pang mga salik, kabilang na ang ligtas at malinis na pabahay at mababang
pagkalantad sa polusyon. Ang pang-pisikal, panlipunan at pang-ekonomiyang kapaligiran ng
isang kapitbahayan ay magkakatulungan upang gawing mas malusog ang mga residente at mas
matatag sa mga pagbabagong pang-mahabaang pamahpn at sa mga lindol na pang-maiksiang
panahon.

Sa pagsasaalang-alang ng pangklahatang pasanin ng Lindenville sa polusyon, kabilang sa Plano
ang mga patakaran at mga pamantayan ng disenyo na naglalayong protektahan ang mga
residente at mga nakatira sa mga gusali laban sa polusyong dulot ng hangin at ng mga mga
pang-industriyal na may dalang polusyon na nasa lupa. Ang mga patakaran, aksyon at
pamantayan ng Partikular na Plano ay pinahusay at sinuring mabuti gamit ang isang lenteng
para sa hustisyang pangkapaligiran at nang may layuning gawin ang Lindenville na isang
malusiog at matitirahang komunidad.

Nagkokonekta ng mga Komunidad

Ag network ng mobilidad sa Lindenville ay dinisenyo upang maging may maraming kaparaanan,
ligtas, at konektado habang isinusulong ang pagkamasusustena at mga layuning kaugnay ng
kakayahang mapamuhayan. Limitado ang kalsada sa buong Lindenville, na ang bawat kalsada
ay may maipagkakaloob na oportunidad upang mabigyan ng prayoridad ang paglalakad,
pagbibisekleta, transit, truck at pang-rehiyong akses sa kotse. Sa naka-layer na network na
ipinakita sa Partikular na Plano, ang bawat paraan para sa mobilidad ay binibigyan ng
prayoridad sa loob ngisang nakapailalim na grupo ng mga kalsada upang makapagbigay ng
imprastrakturang may mataas na kalidad para sa naturang paraan, direktang naka-akibat sa
mga inaasahang paggagamitan ng lupa sa hinaharap at sa mga pang-lokal at pang-rehiyong
pagpapahusay sa mobilidad.

Kailangan ang mga pagpapahusay sa mga pamantayan ng disenyo ng kalsada para sa
pagbibisekleta at pedestriyan sa lahat ng mga uri ng kalsada, subalit pinapahintulutan din ng
mga ito ang mga mai-aakmang sonang gilid ng mga bangkta na mas mahusay na
makapagseserbisyo sa mga ahensya ng transit. mga negosyo at mga tao na gumagamit ng mga
naturang kalsada. Ang mga pagpapahusay sa mga bisekletahan, pedestriyan at transit sa
partikular ay tutulong sa pagkakaroon ngisang kapaligirang madaling lakaran at
pagbisekletahan na ligtas at kumportable sa mga tao anuman ang edad at mga abilidad. Ang
mga naturang pagpapahusay ay nakatuon sa loob at sa paligid ng Colma Creek Mixed Use
Neighborhood. Sa pagkakaroon ng mas ligtas na opsyon para sa mobilidad, mas maraming mga
residente at mga manggagawa ang gaganahan na gamitin ang mga iyon kaysa mga pang-
isahang mga sasakyan, na lalo pang magsusulong sa mga layunin ng Plano na may kaugnayan
sa klima at pagkamasusustena at isusulong ang pagbabawas sa mga emisyong greenhouse gas.
Gayundin, dahil sa katangian ng Lugar ng Plano na kampi sa pang-industriyal at pang sasakyan,
marami sa mga kalsada ng Lindenville ang patuloy na makakayanan ang mga biyaheng gamit
ang kotse at trak papunta sa US-101 at I-380. Tinitiyak sa isang pagtugong naka-layer sa network
na lahat ng mga residente sa Lindenville, mga manggagawa, at mga bisita ay makakapagbiyahe
sa buong Plano ng Lugar at konektado sa kabuuan ng Lungsod at ng rehiyon.



Mga Kalsadang Ang Prayoridad Para Sa Transit

